
Təqdirəlayiq haldır ki, 2009-cu 
il oktyabrın 3-də Türkdilli Dövlət 
Başçılarının IX Zirvə görüşünə məhz 
ölkəmizin evsahibliyi etməsi türk ölkə 
və xalqlarının ictimai-siyasi həyatında 
mühüm tarixi səhifə açdı. Bu mühüm 
strateji əhəmiyyətli tədbirin tarixi 
mədəni irsi ilə zəngin olan Naxçıvan-
da keçirilməsi də xüsusi əhəmiyyət 
daşıyırdı. 

Azərbaycan Prezidenti İlham 
Əliyev, Türkiyə Prezidenti Abdullah 
Gül, Qazaxıstan Prezidenti Nursultan 
Nazarbayev, Qırğızıstan Prezidenti 
Kurmanbek Bakiyev və Türkmənistan 
Nazirlər Kabineti sədrinin müavi-
ni Xıdır Saparlıyevin Naxçıvanda 
iştirak etdikləri zirvə görüşü bir sıra 
mühüm qərarlarla yadda qaldı. Məhz 
həmin toplantıda çıxış edən Prezi-
dent İlham Əliyev türkdilli dövlət 
rəhbərlərinin 1992-ci ildə keçirilmiş 
ilk zirvə görüşünü xatırladaraq ötən 
17 il ərzində türkdilli ölkələr arasında 
ikitərəfli və çoxtərəfli münasibətlərin, 
işbirliyinin möhkəmləndirilməsində 

əsaslı dəyişikliklərin baş verdiyini 
söyləmişdi. O, həmçinin bərabərlik 
prinsipinə əsaslanan əlaqələrin 
gücləndirilməsi, iqtisadi və sosial 
inkişafın sürətləndirilməsi baxımın-
dan böyük irəliləyişlər olduğunu 
xatırlatmışdı. 

Naxçıvan Zirvə toplantısında 
ölkələr arasında əlaqələrin daha 
da möhkəmləndirilməsi məqsədilə 

təkliflərin səsləndirilməsi və görüşdə 
Türkdilli Dövlətlərin Əməkdaşlıq 
Şurasının yaradılması haqqında Saziş 
və Naxçıvan Bəyannaməsinin im-
zalanması mühüm hadisə oldu. Ona 
görə hər il oktyabrın 3-ü Türkdilli 
Dövlətlərin Əməkdaşlıq Günü kimi 
qeyd edilir. 

Həmin bəyannaməyə əsasən 
Türkdilli Dövlətlərin Əməkdaşlıq 
Şurası (TDƏŞ-Türk Keneşi) kimi 
mühüm qurum yaradıldı ki, növbəti 
illərdə şura fəaliyyəti ilə türkdilli 
ölkələr arasında əlaqələrin daha da 
möhkəmlənməsinə öz töhfəsini verdi. 
Şura beynəlxalq hökumətlərarası 

təşkilat kimi türkdilli ölkələr 
arasında hərtərəfli əməkdaşlığa 
yardım etmək məqsədilə özündə 
bir sıra missiyaları ehtiva edir. 
Tərəflər arasında qarşılıqlı etimadın 
möhkəmləndirilməsi; regionda və 
dünyada sülhün bərqərar edilməsi; 
xarici siyasət məsələlərinə ortaq ya-
naşmanın təşviq edilməsi; beynəlxalq 
terrorizm, separatçılıq, ekstremizm 

və transmilli cinayətkarlığa qarşı 
mübarizənin əlaqələndirilməsi; ortaq 
maraq kəsb edən bütün sahələrdə 
regional və ikitərəfli əməkdaşlığın 
gücləndirilməsi; ticarət əlaqələri və 
investisiyalar üçün əlverişli şəraitin 
yaradılması; hərtərəfli və balanslaş-
dırılmış iqtisadi yüksəlişə, sosial və 
mədəni inkişafa səy göstərilməsi; 
kütləvi informasiya vasitələri ara-
sında əlaqələrin, eləcə də daha geniş 
miqyasda informasiya mübadiləsinin 
təşviq edilməsi; elm, texnologiya-
lar, təhsil və mədəniyyət sahəsində 
qarşılıqlı əlaqələrin genişləndirilməsi; 
hüquqi məlumatların mübadiləsinin, 

hüquq sahəsində əməkdaşlığın 
genişləndirilməsi daxildir. 

Naxçıvan Bəyannaməsində, 
həmçinin TÜRKSOY-un türk dünya-
sının ümumi dəyərlərinin müəyyən 
edilməsi, inkişafı, beynəlxalq 
səviyyədə yayılması və populyar-
laşdırılmasında vacib rol oynaması 
vurğulanır və onun mədəni əlaqələrin 
dərinləşməsinə verdiyi töhfələr 

yüksək qiymətləndirilir. Naxçıvan 
Zirvə toplantısı həm də Prezident 
İlham Əliyevin TÜRKSOY Fon-
dunun yaradılması təşəbbüsünün 
dəstəklənməsi ilə yadda qaldı. Fon-
dun məqsədi dünya sivilizasiyasının 
inkişafına əhəmiyyətli töhfə vermiş 
zəngin türk mədəni irsini qorumaq, 
tədqiq etmək və dəstəkləməkdir. Bu 
qərara əsasən yaradılmış Beynəlxalq 
Türk Mədəniyyəti və İrsi Fondu 
uğurla fəaliyyət göstərir və qurumun 
mənzil qərargahı Bakıda yerləşir. 

Aparılan məqsədyönlü işlərin 
nəticəsidir ki, artıq TDƏŞ üzvlərinin 
sayı artmaqdadır. Bu yaxınlarda 

Özbəkistanın da şuraya üzv olması 
türk ölkələri arasında ictimai-siya-
si əlaqələrin möhkəmlənməsi və 
beynəlxalq aləmdə siyasi güc olaraq 
formalaşması üçün mühüm addım 
kimi dəyərləndirilməlidir.

Türkdilli Dövlətlərin Əməkdaşlıq 
Şurasının üçüncü Zirvə toplantısı-
nın 2013-cü ildə Qəbələ şəhərində 
keçirilməsi TDƏŞ-in tarixində 
mühüm əlamətdar hadisə olaraq 

qaldı. Naxçıvandan sonra türkdilli 
dövlət başçılarının Qəbələdə toplan-
ması həm də qardaş ölkələr arasında 
Azərbaycana olan etimadın, Prezident 
İlham Əliyevin apardığı səmərəli 
və əhəmiyyətli siyasətin nəticəsidir. 
Həmin zirvə toplantısında çıxışında 
Naxçıvanda Türk Şurasının yaradıl-
masını xatırladan Prezident İlham 
Əliyev bu qurumun türk xalqları və 
dövlətləri üçün əhəmiyyətini belə 
vurğulamışdır: “Bizim xalqlarımızı 
ortaq tarix, mədəniyyət, müştərək 
dəyərlər birləşdirir. Əsrlər boyu bizim 
xalqlarımız bir-biri ilə sıx əlaqədə 
olmuşdur, əməkdaşlıq etmişik, bir 

yerdə yaşamışıq, bir-birimizə dayaq, 
arxa olmuşuq. Bu gün isə müstəqil 
dövlətlər kimi biz bütün məsələlərdə 
bir yerdəyik, bir yerdə olmalıyıq. He-
sab edirəm ki, Türkdilli Dövlətlərin 
Əməkdaşlıq Şurasının başlıca vəzifəsi 
xalqlar və ölkələr arasındakı birli-
yi daha da möhkəmləndirməkdir. 
Biz ikitərəfli formatda çox uğurlu 
fəaliyyət göstəririk. İqtisadi sahədə 
gözəl əməkdaşlıq aparılır, beynəlxalq 
aləmdə, beynəlxalq təşkilatlarda 
ölkələrimiz daim bir-birinə dəstək, 
arxa olur və bu da təbiidir. Çünki 
qardaş xalqlar bir-birinin yanında 
olmalıdırlar”.

Bu gün türkdilli dövlətləri özündə 
birləşdirən TÜRKPA katibliyinin, 
Beynəlxalq Türk Mədəniyyəti və 
İrsi Fondunun mənzil qərargahının 
Bakıda yerləşməsi və ölkəmizdə 
fəaliyyət göstərməsi Azərbaycan 
dövlətinin təkcə beynəlxalq aləmdə 
deyil, həm də türk coğrafiyasında nü-
fuzunun göstəricisi, türkdilli dövlətlər 
arasında qardaşlıq və ictimai-siyasi 
əlaqələrinin möhkəmlənməsinə verdi-
yi önəmin nəticəsidir. 

Prezident İlham Əliyevin türk-
dilli dövlətlərə səfərləri, ikitərəfli və 
çoxtərəfli əlaqələrin inkişafına ver-
diyi önəmin nəticəsidir ki, ölkəmizin 
beynəlxalq aləmdə, o cümlədən türk 
dünyasında nüfuzu getdikcə artır. 

Türkdilli dövlət başçılarının 
siyasi iradəsi olaraq yaranmış 
Türkdilli Dövlətlərin Əməkdaşlıq Şu-
rası çərçivəsində müxtəlif sahələrdə 
türkdilli dövlətlər arasında tədbir 
və görüşlər yeni əməkdaşlıqların və 
layihələrin reallaşmasına öz töhfəsini 
verir.

TDƏŞ təsis edildikdən sonra 
Almatı, Bişkek, Qəbələ, Bodrum və 
Astana (Nur-sultan), Çolpon-Ata 
olmaqla altı şəhərdə zirvə görüşləri 
keçirilib. 

Əlamətdar haldır ki, bu il 
oktyabrın 14-15-də Bakı Türkdilli 
Dövlətlərin Əməkdaşlıq Şurasının 
7-ci Zirvə görüşünə evsahibliyi 
edəcək. Zirvə görüşü çərçivəsində, 
həmçinin türkdilli dövlətlərin sahib-
karlarının beynəlxalq biznes forumu 
da təşkil olunacaq.

 Prezident İlham Əliyevin 
rəhbərliyi ilə göstərilən səylər 
bəhrəsini verir, Azərbaycan istər regi-
onda, istərsə də böyük bir coğrafiyanı 
əhatə edən türk dünyasında önəmli 
layihələrə imza atır ki, bu, həm 
dövlətin iqtisadi gücünü, həm də türk 
dünyasına olan sevgisini göstərir.

Əfsanə BAYRAMQIZI,  
“Xalq qəzeti” 

 Prezident İlham Əliyevin 2016-cı 
ildə imzaladığı “2019-cu ildə Azərbaycan 
Respublikasında əhalinin siyahıyaalın-
masının keçirilməsi haqqında” fərmana 
uyğun olaraq oktyabrın 1-dən 10-dək 
ölkəmizdə növbəti siyahıyaalma aparılır. 
Ötən siyahıyaalmadan sonrakı dövrə 
nəzər salsaq, dövlət başçısının rəhbərliyi 
ilə qəbul edilən qərarlar, reallaşdırılan 
proqramlar, həyata keçirilən islahatlar 
nəticəsində ölkənin bütün sahələrində 
ciddi uğurların əldə edildiyini görərik. Bu 
illər ərzində regionların infrastrukturu, 
demək olar ki, yenidən qurulmuş, əhalinin 
rifahı yüksəlmiş, gəlirləri 2,6 dəfə artmış, 
1,4 milyon yeni iş yeri açılmış, yoxsul-
luq səviyyəsi 2 dəfədən çox azalmış, 
bir sözlə, sosial müdafiəsi yüksəlmişdir. 
Azərbaycanın Birinci vitse-prezidenti 
Mehriban xanım Əliyeva tərəfindən çox-
saylı sosial layihələr reallaşdırılmış, qaç-
qın və məcburi köçkünlərin mənzil-məişət 
şəraitinin yaxşılaşdırılması məqsədilə 
kompleks tədbirlər həyata keçirilmişdir. 
Son 10 il ərzində görülmüş işlər nəticə 
etibarilə əhali sakinliyinə çox böyük təsir 
göstərərək, növbəti siyahıyaalınmanın 
keçirilməsi üçün əsaslı zəmin yaratmışdır.

 Əhalinin siyahıyaalınması ilə bağ-
lı hazırlıq işlərinin görülməsi və onun 
keçirilməsi, yekunlarının işlənməsi, 
nəticələrinin dərc edilərək yayılmasını 
təmin etmək məqsədi ilə Dövlət Statistika 
Komitəsinin siyahıyaalma qrupu yara-
dılmışdır. Ölkəmizdə akkreditə olunmuş 
beynəlxalq təşkilatlarla, o cümlədən 
BMT-nin Əhali Fondunun, Uşaq Fon-
dunun, İnkişaf Proqramının, Qaçqınlar 
üzrə Ali Komissarlığının, Beynəlxalq 
Əmək Təşkilatının, Beynəlxalq Miqrasiya 
Təşkilatının nümayəndələri ilə görüşlər 
keçirilmiş və əhalinin siyahıyaalınması ilə 
bağlı əməkdaşlıq istiqamətləri müəyyən 
edilmişdir.

 Məlum olduğu kimi, siyahıyaalma-
nın uğurla həyata keçirilməsinin əsas 
şərtlərindən biri də siyahıyaalmaya cəlb 
olunacaq müvafiq kadr potensialının 

formalaşdırılmasıdır ki, bu məqsədlə ölkə 
ərazisi 720 siyahıyaalma, 6777 təlimatçı 
və 33907 sayıcı məntəqəsinə bölünüb. 
Siyahıyaalınmaya cəlb olunacaq işçilərə 
olan tələbat müəyyən edilərək, siyahı-
yaalma məntəqələrinin işçilərlə təminatı 
başa çatdırılıb. Siyahıyaalınma ilə bağlı 
əhalinin məlumatlandırılması məqsədilə 
müvafiq təşviqat materialları – baner, 
plakat və videoçarxlar hazırlanıb. Plakat 
və banerlər yerli icra hakimiyyətləri 
tərəfindən müəyyən edilmiş dislokasiya 
üzrə yerləşdirilib. Videoçarxlar isə televi-
ziya kanalları və aparıcı elektron media 
vasitələrində, Bakı Metropolitenində, 
Dənizkənarı Milli Park və Dövlət Reklam 
Agentliyinin paytaxtın mərkəzi küçə və 
prospektlərində quraşdırılmış elektron 
lövhələrində yayımlanır.

 Əvvəlki siyahıyaalmalarla bu il 
keçirilən arasında müəyyən fərqlər var. 
Belə ki, 1999-cu ildə keçirilmiş əhalinin 
siyahıyaalınmasında tərtib edilmiş sorğu 
vərəqəsində 17 sual və siyahıyaalma 
vərəqəsində 4 sual olmaqla cəmi 21 sual 
qeyd edilmişdi. 2009-cu ildə keçirilmiş 
əhalinin siyahıyaalınmasında 29 sual 
sorğu vərəqəsində və 6 sual siyahıya-
alma vərəqəsində olmaqla, ümumilikdə, 
35 sual öz əksini tapmışdı. Cari siya-
hıyaalmada isə sorğu vərəqəsində 46, 
siyahıyaalma vərəqəsində isə 6 sual 
olmaqla, ümumilikdə, 52 sual tərtib edilib. 
Qeyd edək ki, builki siyahıyaalmada 
suallar öz əhatəliliyi və miqyasına görə 
keçirilmiş digər iki siyahıyaalmada tərtib 
olunmuş suallardan fərqlənir. Belə ki, bu 
il keçirilən siyahıyaalmada əvvəlkilərdən 

fərqli olaraq, suallar daha geniş formada 
tətbiq edilməklə yanaşı, ilk dəfə olaraq 
insanların sağlamlığı, eləcə də əlilliyi və 
sağlamlıq imkanlarının məhdudluğu ilə 
bağlı sorğular da yer almışdır. Bu suallar-
da ölkədə sağlamlıq imkanları məhdud 
uşaqların və əlilliyi olan şəxslərin mənzil-
məişət şəraitinə, təhsilinə, məşğulluğuna 
və əhalinin siyahıyaalınması çərçivəsində 
toplanan digər göstəricilərə dair 
məlumatlar, həm şəhər və rayonlar, 
həm də yaş qrupları üzrə əldə ediləcək. 
Bu da öz növbəsində, əlillərin sosial 
müdafiəsi və onların cəmiyyətə inteqra-
siyası ilə bağlı dövlət siyasətinin inkişafı 
üçün zəruri məlumatlara olan tələbatın 
ödənilməsi səviyyəsini artıracaq.

 Məlumdur ki, insan inkişafını təmin 
etmək üçün ölkədə məşğulluq, normal 
mənzil-məişət şəraiti, keyfiyyətli tibb 
və təhsil xidmətlərinə əlçatanlıq və s. 
əsas sosial-iqtisadi sahələri əhatə edən 
problemlərin həllinə yönəlmiş dövlət 
proqramları və strategiyalar ilk növbədə 
demoqrafik məlumatlar əsasında hazırla-
nır. Əhalinin iqtisadi ehtiyacları və davra-
nışları da həyatın müxtəlif mərhələlərində 
fərqlənir və onların yaş-cins strukturunda 
baş verən dəyişikliklər ölkənin ümumi 
iqtisadi fəaliyyətinə əhəmiyyətli dərəcədə 
təsir göstərir. Uşaqların və gənclərin 
sağlam mühitdə formalaşması səhiyyə 
və təhsil sahələrinə vəsait tələb edir. 
Buna görə də əhalinin sayı, tərkibi və 
məskunlaşması, eləcə də artım tenden-
siyası haqqında məlumatlar mühüm 
iqtisadi, siyasi və elmi əhəmiyyət kəsb 
edir. Bu məqsədlə əhali haqqında vacib 

olan ən dolğun məlumatlar məhz əhalinin 
siyahıyaalınmasından əldə edilir.

 Məhz siyahıyaalmanın nəticələrinə 
əsasən mütəxəssislər əhalinin ölkə 
ərazisində məskunlaşması, yerlərdə 
əmək ehtiyatları balansı, harada və hansı 
sayda istehsal, ictimai-iaşə obyektlərinə, 
məktəblərə, xəstəxanalara, sanatoriya və 
istirahət evlərinə ehtiyacın olması haqqın-
da dolğun fikrə gəlirlər. Uşaq bağçaları-
nın, körpələr evlərinin, klub və teatrların, 
digər sosial əhəmiyyətli obyektlərin 
tikintisinin, istehlak məhsullarına olan 
tələbatın planlaşdırılması əhalinin 
cinsinə, yaşına görə sayı, habelə onların 
tərkibi haqqında məlumatlar əsasında 
həyata keçirilir. Demoqrafik məlumatlar 
ərzaq təhlükəsizliyinin təmin olunmasında 
mühüm rol oynayır. Eyni zamanda, ev 
təsərrüfatlarının sayı, tərkibi və onların 
məişət şəraiti haqqında məlumatlar ol-
madan mənzil tikintisinin planlaşdırılması 
qeyri-mümkündür.

 Ölkə əhalisinin artım sürətini 
öyrənmək baxımından da bu kampani-
yanın rolu böyükdür. Belə ki, doğulan 
və ölənlərin sayı haqqında gündəlik 
məlumatlara malik olsaq da, əhalinin 
fərqli qruplarında bu göstəricilərin daha 
dəqiq müəyyən edilməsi yalnız siyahı-
yaalınmanın məlumatlarından alınır. Bu, 
növbəti illərdə əhalinin artım tendensiya-
sını əvvəlcədən müəyyən etməyə imkan 
verir.

 Əhalinin siyahıyaalınmasını zəruri 
edən digər başlıca amillərdən biri də 
budur ki, iqtisadi təhlil, sosial-iqtisadi 
sahədə siyasi qərarların qəbulu üçün 

respublikanın kənd, qəsəbə və şəhər 
yaşayış məntəqələrinin hər biri üzrə əhali 
haqqında informasiyalar tələb olunur. 
Belə informasiyalara yalnız iqtisadiyyatın 
bu və ya digər sahəsində işləyənlərin 
ümumi sayı deyil, həm də onların cins, 
yaş qrupları və təhsil səviyyəsi, nikahda 
olan kişi və qadınların yaş qrupları üzrə 
bölgüsü barədə məlumatlar aiddir.

 Siyahıyaalma prosesində daha bir 
nüans diqqətdən kənarda qalmayıb. 
Hər il ölkəmizdə minlərlə insan yaşayış 
yerini dəyişir, ailə qurur, bir şəhərdən 
və ya kənddən başqasına köçür, digər 
rayona, şəhərə oxumağa, işləməyə, 
qısa müddətə istirahətə, müalicəyə, 
ezamiyyətə gedir. Yəni əhalinin hərəkəti 
heç də həmişə yaşayış yerini daimi 
dəyişməsi ilə bağlı deyildir. Bəs siyahıya-
alma zamanı hər hansı konkret şəhərin, 
qəsəbənin, yaxud kəndin əhalisini 
kimlər təşkil edir: burada daimi yaşa-
yanlar, həmin an burada olanlar, yoxsa 
burada qeydiyyata alınanlar? Sorğu 
vərəqələrindəki suallarla bu məsələyə də 
aydınlıq gətirilib. Bu amil, xüsusilə daha 
çox insanların gəldiyi şəhərlərə, rayonlara 
aiddir. Bununla əlaqədar olaraq siyahıya-
alma hər yaşayış məntəqəsində əhalinin 
iki kateqoriyasını fərqləndirir: daimi əhali 
və mövcud əhali. Daimi əhali siyahıya-
alma anında evində olub-olmamasına 
baxmayaraq, orada daimi yaşayan 
şəxslərdir. Mövcud əhali isə siyahıyaalma 
anında həmin yaşayış məntəqəsində olan 
bütün şəxslərdir. Beləliklə, keçiriləcək 
siyahıyaalmada hər iki kateqoriya əhali 
əhatə olunur ki, bu da sayın dəqiqliyinə 
kömək edir.

 İnsanı istər-istəməz belə bir sual da 
düşündürür: Siyahıyaalmada əhalinin 
hansı məlumatları öz əksini tapıb? 
Əhalinin siyahıyaalınması zamanı tətbiq 
olunan siyahıyaalma vərəqəsi ölkə üzrə 
ev təsərrüfatlarının və ailələrin sayına, 
yaşayış binaları və evlərinə, yaşayış üçün 
istifadə edilən digər tikililərə dair ətraflı 
məlumatların əldə olunmasına imkan 
verir. Sorğu vərəqəsində isə siyahıya 
alınacaq hər bir şəxsin cinsi, yaşı, doğul-
duğu yer, vətəndaşlığı, ana dili və sərbəst 
danışdığı dillər, ailə vəziyyəti, siyahıya-
alma anında olduğu yerdə daimi və ya 
müvəqqəti yaşaması, təhsil səviyyəsi, 
gəlir mənbələri, məşğulluq vəziyyəti, 
əlilliyi, əhalinin ölkədaxili yerdəyişməsinin 
və xarici miqrasiyanın səbəbləri və s. 

mühüm göstəricilər üzrə suallar öz əksini 
tapmışdır. Həmçinin, ilk dəfə olaraq bu 
siyahıyaalmada insanların səhhətində 
hər hansı funksiyalardan birinin (bir 
neçəsinin) tamamilə itirilməsi və ya 
müəyyən dərəcədə məhdudlaşması ilə 
müşayiət olunan problemlə bağlı sual 
da var ki, bu, yaşından asılı olmayaraq 
siyahıya alınan bütün şəxslərə verilir və 
səhhətində ciddi problemlərin olması 
səbəbindən həyati vacib qabiliyyətlərinin 
tam və ya əhəmiyyətli dərəcədə itirilməsi 
nəticəsində əziyyət çəkən şəxsləri 
müəyyən etmək məqsədini daşıyır. 
Bundan əlavə, 18 və yuxarı yaşlı şəxslər 
üçün əlilliklə bağlı, 18 yaşa qədər 
uşaqlar üçün isə sağlamlıq imkanların-
da məhdudluqla bağlı sual da nəzərdə 
tutulub. Əlilliklə bağlı belə məlumatların 
əldə edilməsi, həm də digər bir sıra 
göstəricilərin daha ətraflı şəkildə izahı 
“Dünyamızın transformasiyası: 2030-
cu ilədək dayanıqlı inkişaf sahəsində 
gündəlik”dən irəli gələn öhdəliklərlə 
bağlıdır.

 Respublikada əhalinin siyahıyaalın-
masının uğurla həyata keçirilməsi, yəni 
əhaliyə dair demoqrafik, iqtisadi və sosial 
əlamətlər üzrə dolğun məlumatların 
əldə edilməsi, ilk növbədə bu prosesdə 
vətəndaşların bilavasitə iştirakın-
dan, habelə siyahıyaalma və sorğu 
vərəqələrindəki suallara verilən cavabla-
rın düzgünlüyündən çox asılıdır. Çünki, 
siyahıyaalmadan əldə olunan məlumatlar 
xüsusi əhəmiyyət daşıyır və növbəti illər 
ərzində ölkəmizin inkişafı üçün qəbul 
ediləcək qərarların verilməsində əsas 
informasiya mənbəyi olacaq.

 Dövlət Statistika Komitəsinin sədri 
Tahir Budaqovun fikrincə, “Siyahıya-
alma prosesində faydalı əməkdaşlıq 
Azərbaycanın inkişafı naminə mənəvi 
borcla yanaşı, bir vətəndaş kimi yerinə 
yetirməli olduğumuz öhdəlikdir. Məhz 
belə əməkdaşlıq nəticəsində toplanan 
statistik məlumatlar əsasında qurulacaq 
gələcək həyatımız bizim siyahıyaalma-
ya olan ciddi münasibətimizdən asılıdır. 
Siyahıyaalma suallarına verilən dolğun 
və düzgün cavablar hər şeydən əvvəl bir 
insani borcdur, çünki bu məlumatlardan 
üzvü olduğumuz bütün cəmiyyət 
bəhrələnəcək”.

Zərifə BƏŞİRQIZI, 
“Xalq qəzeti”

Azərbaycan daim türkdilli ölkələrlə 
sıx əlaqələrə və əməkdaşlığa xüsusi 
əhəmiyyət vermiş, ortaq milli-mədəni 
tarixi, dili və dəyərləri özündə birləşdirən 

türk xalqları və toplumları arasında istər mədəni, 
istərsə də ictimai-siyasi əlaqələrin daha da 
möhkəmlənməsinə töhfə vermişdir. Təsadüfi 
deyildir ki, müstəqilliyimizi bərpa etdikdən sonra 
Azərbaycanın müstəqilliyini tanıyan ilk ölkə 
qardaş Türkiyə Cümhuriyyəti olub. Müstəqilliyin 
ilk illərindən Avropa ölkələri ilə yanaşı, türkdilli 
ölkələrlə də diplomatik münasibətlərin yaradılması 
onlar arasında ictimai-siyasi, mədəni əlaqələrin 
bərpa edilməsində yeni bir səhifə açdı.  

4 oktyabr 2019-cu il, cümə6

Türkdilli Dövlətlərin Əməkdaşlıq 
Şurası: on illik yol işığında 

Biz çox istəyirik ki, türkdilli xalqlar, ölkələr 
arasında birlik daha da güclənsin. Bu, bizim 
tariximizdir, bizim mədəniyyətimizdir, bizim 
köklərimizdir.

İlham ƏLİYEV 
Azərbaycan Respublikasının Prezidenti 

Siyahıyaalma – ölkəmizin inkişafı üçün 
əsas informasiya mənbəyi

Dövlət müstəqilliyi bərpa edildikdən 
sonra məhz ümummilli lider 
Heydər Əliyevin rəhbərliyi ilə 

Azərbaycan xalqı tarixdə ilk dəfə 
öz əhalisi haqqında tam və dolğun 
məlumatları 1999-cu ildə keçirilmiş siya-
hıyaalma sayəsində əldə edib. Uzun illər 
davam edən Ermənistan--Azərbaycan, 
Dağlıq Qarabağ münaqişəsinə bax-
mayaraq, 1999-cu ilin siyahıyaalınma-
sından sonrakı 10 il ərzində aparılan 
islahatlar nəticəsində ölkə əhalisinin 
sayı artmış, həyat şəraiti və yaşayış 
səviyyəsi xeyli yaxşılaşmışdır. Ümum-
milli lider Heydər Əliyevin təşəbbüsü 
ilə respublikada demoqrafiya və 
məşğulluqla, əhali sakinliyinin inkişafı 
ilə bağlı dövlət səviyyəsində bir sıra 
mühüm tədbirlər həyata keçirilmişdir.

